
SU HAKAM ANJ U R Program dua hari ini melibatkan
sesi pembentangan kertas kerja
oleh penceramah jemputan - Prof
Brian Burdekin, Prof Emeritus Datuk
Dr Shad Saleem Farugi dan Dato’
Ranita Hussein — serta diikuti dengan
sesi perbincangan. Ucapan aluan
telah disampaikan oleh Pengerusi
SUHAKAM Tan Sri Hasmy Agam,
manakala bekas Ketua Hakim India,

KALI KE DUA

telah mengadakan Judicial Colloquium kali kedua

yang bertemakan Judicial Colloquium on the Domestic
Application of International Human Rights Norms pada 22-
23 Oktober lalu. Sesi kedua ini merupakan lanjutan daripada
Judicial Colloquium pertama pada 24 Oktober 2009.

Suruhanjaya Hak Asasi Manusia Malaysia (SUHAKAM)

Obijektif utama kolokium ini adalah untuk membincangkan
asal usul, tujuan dan skop undang-undang hak asasi
manusia antarabangsa dan untuk membiasakan hakim
dengan pelaksanaan undang-undang hak asasi manusia
antarabangsa dalam sistem undang-undang domestik.

Tan Sti Hasmy di Judicial i
. Coll :

SUHAKAM

ALUKAN PENUBUHAN
JAWATANKUASA TETAP
PARLIMEN MENGENAI

HAK ASASI
MANUSIA

uruhanjaya Hak Asasi Manusia Malaysia
(SUHAKAM) mengalu-alukan penubuhan

Jawatankuasa Pemilih Tetap Parlimen mengenai
Hak Asasi Manusia. Jawatankuasa itu - seperti yang
diumumkan Menteri di Jabatan Perdana Menteri, Datuk
Seri Mohamed Nazri Abdul Aziz - akan menyediakan satu
forum penting bagi Ahli Parlimen membincangkan hasil
penemuan laporan tahunan dan untuk menangani isu-isu
hak asasi manusia yang dibangkitkan oleh SUHAKAM.

Menurut Pengerusi SUHAKAM Tan Sri Hasmy Agam,
langkah untuk menubuhkan sebuah Jawatankuasa
Pemilih Parlimen Tetap mengenai Hak Asasi Manusia
sebagai positif ke arah penambahbaikan keadaan hak
asasi manusia di negara ini. SUHAKAM akan terus
menyedia dan mengemukakan laporan tahunan kepada
Parlimen — sebagaimana kelazimannya selama 13
tahun lalu - tepat pada masa untuk sidang pertama
tahun berkenaan, dan telah secara konsisten menggesa
Kerajaan membentangkan laporan tersebut untuk
dibahaskan oleh Ahli-ahli Parlimen.

Dalam melaksanakan fungsinya sebagai institusi

hak asasi manusia nasional, SUHAKAM berharap
Jawatankuasa ini akan ditubuhkan secepat mungkin bagi
membolehkannya membincangkan Laporan Tahunan
SUHAKAM akan datang. A

SURUHANJAYA HAK ASASI MANUSIA
MALAYSIA (SUHAKAM)

Tan Sri Hasmy Agam (Pengerusi)

SUHAKAM

Sambut Baik Kajian Semula

HUKUMAN MATI
KESALAHAN DADAH

uruhanjaya Hak Asasi Manusia Malaysia
S (SUHAKAM) menyambut baik cadangan

mengkaji semula dan memansuhkan hukuman
mati mandatori bagi pesalah dadah, seperti yang
diumumkan oleh Menteri di Jabatan Perdana
Menteri Datuk Seri Mohamed Nazri Abdul Aziz.

SUHAKAM telah secara konsisten menggesa
Kerajaan mempertimbangkan moratorium pada
hukuman mati atau meringankan hukuman tersebut
kepada hukuman penjara sepanjang hayat,
terutamanya bagi banduan yang telah dikenakan
hukuman lebih dari lima tahun. SUHAKAM juga
menyeru Kerajaan mengkaji semula keterterapan
dan keberkesanan hukuman mati serta menyertai
140 negara anggota Pertubuhan Bangsa-Bangsa
Bersatu (PBB) untuk memansuhkan terus hukuman
tersebut.

SUHAKAM berpendapat langkah ini selaras
dengan Perkara 3 dan Perkara 6 Perisytiharan Hak
Asasi Manusia Sejagat (UDHR) dan Perjanjian
Antarabangsa mengenai Hak Sivil dan Politik
(ICCPR) yang mengesahkan hak seseorang

untuk hidup dan hak untuk tidak tertakluk kepada
perlakuan atau hukuman yang menyeksa, atau
yang kejam, yang tidak berperikemanusiaan atau
yang menghinakan. la juga sejajar dengan Resolusi
Perhimpunan Agung Pertubuhan Bangsa-Bangsa
Bersatu, yang diterima pakai pada tahun 2007,
yang menggesa supaya penangguhan (moratorium)
pelaksanaan hukuman, dengan tujuan akhirnya
untuk menghapuskan hukuman mati. A

Untuk pertanyaan, hubungi kami di:

Suruhanjaya Hak Asasi Manusia Malaysia

Tingkat 11, Menara TH Perdana,
Jalan Sultan Ismail, 50250 Kuala Lumpur

Suruhanjaya Hak Asasi Manusia Malaysia
(SUHAKAM),

Tingkat 8, Menara Tun Jugah,

18, Jalan Tunku Abdul Rahman,

93100 Kuching, Sarawak.

Tel : +603 2612 5600
Detta Samen Ela - +603 2612 5620 Tel : +608 2234 650

BULETIN SUHAKAM diterbitkan oleh Suruhanjaya Hak Asasi Manusia Malaysia (SUHAKAM), dan diedarkan secara percuma kepada
pelbagai agensi kerajaan, organisasi awam, institusi, kumpuwlan sukarela dan individu yang berminat. SUHAKAM mengalu-alukan sebarang
tulisan, artikel, surat, berita dan pandangan berkaitan hak asasi manusia untuk pertimbangan siaran ke dalam buletin ini. SUHAKAM berhak

untuk tidak menyiarkannya atau mengedit bahan tersebut dari segi isi, kejelasan, stail dan ruangan. Sumbangan hendaklah dialamatkan
kepada : mohamad@suhakam.org.my.




SUHAKAM:

TUGAS PEJUANG HAK ASASI MANUSIA
MESTI DIHORMATI DAN DIIKTIRAF

uruhanjaya Hak Asasi Manusia
S Malaysia (SUHAKAM) telah

mengikuti secara teliti isu
berkaitan Suaram dan mengalu-
alukan jaminan Perdana Menteri
Dato’ Seri Najib Tun Abdul Razak,
untuk meningkatkan pembaharuan
yang lebih demokratik sebagai
maklum balas kepada pertumbuhan
tuntutan kebebasan sivil yang
semakin bertambah.

Walau bagaimanapun, SUHAKAM
bimbang dengan cara penyiasatan
dijalankan, publisiti dibuat dan
dilaporkan mengenai urusan

dan akaun Suaram. SUHAKAM
menggesa semua pihak terlibat
dalam penyiasatan ini bertindak
bukan sahaja menurut undang-
undang dan peraturan, tetapi selaras
dengan semangat dan niat jaminan
Perdana Menteri.

SUHAKAM ingin menekankan
bahawa kebebasan bersuara

dan kebebasan berpersatuan
adalah asas kepada hak asasi
manusia, yang dijamin di bawah
Perlembagaan Persekutuan dan
diperuntukkan dalam Perisytiharan
Hak Asasi Manusia Sejagat.

Begitu juga dengan Deklarasi

1998 PBB mengenai Hak dan
Tanggungjawab Individu, Kumpulan
dan Organ Persatuan untuk
Mempromosi dan Melindungi Hak
Asasi Manusia diiktiraf secara
Sejagat dan Kebebasan Asas
(dahulunya dikenali sebagai
Deklarasi Sejagat mengenai Pejuang
Hak Asasi Manusia) antara lain,
mengiktiraf pejuang hak asasi
manusia, termasuk usaha Suaram.
Aktiviti-aktiviti mereka untuk
melindungi dan mempromosi hak
asasi manusia adalah sah termasuk
penerimaan dana daripada luar
negara. Pejuang hak asasi manusia
harus dibenarkan berfungsi secara
bebas, beroperasi di persekitaran
yang sesuai dan selamat, dan
bebas menentukan undang-undang,
struktur dan aktiviti mereka.

Dalam hal ini, SUHAKAM menyeru
Kerajaan agar terus mendukung dan

mempromosi hak asasi manusia
melalui, antara lain, perkongsian
positif dengan pelbagai pihak
berkepentingan, termasuk golongan
perniagaan dan masyarakat sivil
yang akan menyumbang ke arah
pentadbiran urus demokrasi yang
kukuh di negara ini. Ini adalah
penting dan selaras dengan

hasrat Perdana Menteri untuk
menggerakkan negara ke arah
negara demokrasi sepenuhnya yang

memerlukan dasar dan amalan

hak asasi manusia selaras dengan
prinsip dan norma-norma yang
diterima secara universal. Dengan
demikian akan memberi gambaran
baik kepada Malaysia sebagai
anggota Majlis Hak Asasi Manusia
Pertubuhan Bangsa-Bangsa Bersatu
dan menyumbang secara positif
dalam meningkatkan imej sebagai
negara yang menghormati hak asasi
manusia. A

MESTI DILINDUNGI

menggesa Kerajaan supaya mengkaji semula, meminda

S uruhanjaya Hak Asasi Manusia Malaysia (SUHAKAM)

ataupun memansuhkan Seksyen 114A Akta Keterangan
(Pindaan) (No 2) 2012 kerana ianya melanggar prinsip hak asasi
manusia terhadap kebebasan bersuara seperti yang termaktub
dalam Perkara 19 Perisytiharan Hak Asasi Manusia Sejagat (UDHR)
dan Perjanjian Antarabangsa mengenai Hak Sivil dan Politik
(ICCPR). Peruntukan yang berkuat kuasa pada 31 Julai 2012 ini
juga melanggari prinsip asas undang-undang di mana seseorang itu
dianggap tidak bersalah sehingga dibuktikan bersalah seperti yang
diperuntukkan di bawah Perkara 11 (1) UDHR.

Walaupun diperakui tentang keperluan menangani jenayah siber dan
mengesahkan tentangan terhadap ancaman keselamatan negara,
namun sebarang kuasa atau langkah menghadkan hak mestilah
mengikut norma-norma hak asasi manusia agar tidak berlaku
pencabulan hak asasi.

Dalam kenyataan yang dikeluarkan, SUHAKAM mengulangi pendirian
bahawa walaupun ia mengakui akan pentingnya keselamatan negara
demi keamanan dan kestabilan, ia juga berpendapat bahawa Seksyen
114A Akta Keterangan mesti dimansuhkan atau dikaji semula demi
melindungi dan menghormati kebebasan asas dan hak asasi manusia
untuk bersuara dan tanggapan tidak bersalah sehingga dibuktikan

bersalah.

SUHAKAM berharap untuk terlibat dengan Jabatan Peguam
Negara dan pihak berkepentingan lain dalam mengkaji semula Akta
atau dalam penggubalan mana-mana undang-undang baru untuk
memastikan peruntukan yang disediakan adalah selaras dengan
prinsip-prinsip hak asasi manusia yang diterima secara universal.

BERSIH 3.0: DEMONSTRASI PENG

GUNAAN

PERALATAN SEMASA PERHIMPUNAN

ada 16 Oktober lalu, Ahli Panel
P Siasatan Awam SUHAKAM
telah menyaksikan satu
demonstrasi oleh Pasukan Simpanan
Persekutuan (PSP) mengenai cara
dan prosedur penggunaan peralatan
di Pasukan Gerakan Am (PGA)
Briged Tengah, Cheras, Selangor.

Demonstrasi tersebut adalah
sebahagian daripada Siasatan

~N
SUHAKAM
ADAKAN SESI
KONSULTASI
PENILAIAN
PENGGALAN
SEJAGAT
(UPR) KEDUA

uruhanjaya Hak Asasi
S Manusia Malaysia

(SUHAKAM) dengan
kerjasama United Nation’s
Country Team (UNCT) telah
mengadakan beberapa siri
konsultasi bersama pelbagai
pihak berkepentingan
termasuklah agensi kerajaan
dan organisasi awam pada
15 — 19 Oktober di Sabah dan
Sarawak, 6 November di Johor
Bahru, Johor, 22 November di
Kota Bharu, Kelantan dan 3
Disember di Pejabat SUHAKAM,
Kuala Lumpur.

Sesi perbincangan ini bertujuan
untuk menilai pelaksanaan
komitmen Malaysia di bawah
kitaran pertama Penilaian
Penggalan Sejagat (UPR),
selain untuk mengenalpasti
masalah-masalah yang dihadapi
dan bidang-bidang yang perlu
diperbaiki untuk kitaran kedua. A

Awam Bersih berhubung respons
kepada keterangan dan maklum
balas saksi-saksi awam dan Polis
Diraja Malaysia (PDRM) berkaitan
barbed wire, tembakan gas pemedih
mata dan dakwaan salah seorang
saksi bahawa beliau ditendang

oleh anggota PDRM sehingga
meninggalkan kesan tapak kasut
pada pakaian saksi.

SUHAKAM
PANTAU
HIMPUNAN HIJAU
PENGERANG

ada 24 September, SUHAKAM
Ptelah menerima permintaan

daripada Jawatankuasa
penganjur Perhimpunan Hijau
membantah pembinaan RAPID di
Kampung Sungai Rengit, Pengerang
untuk memantau perhimpunan pada
30 September 2012. Sehubungan
itu, SUHAKAM telah menghantar
pasukan pemantau terdiri daripada
sembilan orang pegawai dan
kakitangan yang diketuai oleh
Pesuruhjaya Muhammad Sha’ani
Abdullah.

Perhimpunan anjuran Gabungan
NGO Pengerang, dengan kerjasama
Himpunan Hijau itu bertujuan
membela penduduk Pengerang
daripada projek pembinaan
Kompleks Bersepadu Petroleum
Pengerang (PIPC).

Antara isu dibangkitkan

NGO berkenaan adalah isu
pengambilalihan tanah penduduk
di 10 buah kampung tradisi di
Pengerang yang dikatakan berusia
lebih 100 tahun; isu kehilangan
sumber kehidupan di samping

Sehingga awal November, 26 sesi
pendengaran awam berhubung
Siasatan Awam ke atas Dakwaan
Pelanggaran Hak Asasi Manusia
Termasuk Penggunaan Kekerasan
yang Melampau Semasa dan
Selepas Perhimpunan 28 April 2012
telah dijalankan iaitu daripada 5 Julai
hingga 19 November 2012 yang
lalu, melibatkan jumlah keseluruhan
seramai 41 orang saksi. A

Peserta perhim
punan seramai |epj
3000 orang telah mematyhj a e
diberikan oleh pihak ber

rang
rahan yang
kuasa.

jaminan anak-anak dan generasi
penduduk kampung akan diberikan
peluang pekerjaan sebaik sahaja
projek itu dimulakan; serta isu kesan
alam sekitar kerana Pengerang
terkenal dengan destinasi
pelancongan, malah pembangunan
projek tersebut dikhuatiri akan
menjejaskan kehidupan marin seperti
dugong dan udang kara di sekitar
kawasan Pengerang dan Sebana.

Berdasarkan pemerhatian
SUHAKAM, tiada sebarang
pelanggaran hak asasi yang berlaku
dan pihak berkuasa memberikan
kerjasama mengawal perjalanan
perhimpunan tersebut. Sementara
peserta perhimpunan seramai lebih
kurang 3000 orang telah mematuhi
arahan yang diberikan oleh pihak
berkuasa dan tiada pelanggaran
undang-undang yang jelas kecuali
sedikit kesesakan trafik di kawasan
perhimpunan berkenaan. A



OKU: SUHAKAM
ANJUR PERBINCANGAN

‘PERSEKITARAN
MESRA OKU’

Perbincangan sedang berlangsung.

uruhanjaya Hak Asasi Manusia
S Malaysia (SUHAKAM)
telah mengadakan satu
perbincangan meja bulat bertemakan
“Persekitaran Mesra OKU” di
sebuah hotel di Johor Bahru
pada 18 Oktober lalu, yang telah
dipengerusikan oleh Pesuruhjaya
Prof Datuk Dr Mahmood Zuhdi Hj.
Ab. Majid.

Seramai 36 peserta telah menghadiri
perbincangan tersebut yang terdiri
daripada Jabatan Kebajikan
Masyarakat Negeri Johor (13 wakil),
Pihak Berkuasa Tempatan Negeri
Johor (7 wakil) dan Badan Bukan
Kerajaan yang terlibat dengan OKU
(16 wakil).

SUHAKAM turut menjemput tiga
orang penceramah untuk sesi
perbincangan iaitu Pengarah Jabatan
Pembangunan OKU JKM, Tuan

Haji Adnan Abu Bakar; Pengarah
(Bahagian) Bangunan, Majlis
Bandaraya Johor Bahru, Tuan Haji
Ibrahim bin Hamdan; dan Setiausaha
Kehormat, Persatuan Orang Pekak,
Johor, Encik Yazid.

Antara isu-isu utama yang
dibincangkan sepanjang program
setengah hari itu termasuklah
kepentingan pendidikan kanak-
kanak OKU; kepentingan tindakan
pertolongan cemas yang boleh
diakses oleh golongan OKU
(contoh: bagaimana golongan
pekak dimaklumkan mengenai

kebakaran sekiranya mereka tidak
boleh mendengar alat penggera
keselamatan); bantuan kecemasan
yang mesra OKU di lebuhraya; isu
tempat meletak kenderaan OKU; isu
perumahan; rancangan di televisyen
yang sesuai untuk golongan OKU,
selain slot berita yang menggunakan
bahasa isyarat; isu peluang
pekerjaan; dan kepekaan majikan
terhadap keperluan golongan OKU. A

amai 36 peserta telah menghadiri

= perbincangan tersebut.

uruhanjaya Hak Asasi
S Manusia Malaysia

(SUHAKAM) telah
mengadakan forum Hak Asasi
Manusia: Komitmen Malaysia
terhadap Hak Asasi Manusia
pada 11 Oktober di Universiti
Kebangsaan Malaysia (UKM),
Bangi.

Forum yang dijalankan dengan
kerjasama UKM itu bertujuan
untuk meningkatkan kesedaran
pelajar berkenaan isu-isu hak
asasi manusia di Malaysia dan
telah dihadiri oleh seramai 195
pelajar UKM.

Forum tiga jam tersebut
dibahagikan kepada dua sesi,
iaitu sesi pembentangan kertas
kerja oleh ahli panel yang

terdiri daripada Pesuruhjaya
James Nayagam, Datuk Siva
Subramaniam (PROHAM) dan
Dr. Rohaida Nordin (UKM), serta
sesi soal jawab.

Isu hak dan keistimewaan Orang
Melayu dalam perlembangaan
Malaysia, Perkara 114 dalam
“Evidence Act” dan Akta
Perhimpunan Awam merupakan
antara isu utama yang dibangkit
semasa sesi soal jawab
tersebut. -

Sebahagian daripada hadirin di Forum anjuran Suhakam di UKM.




PROGRAM SUHAKAM
BERSAMA MASYARAKAT
DI JOHOR BAHRU

Pesuruhjaya Datuk Dr. Mahmood Zuhdi mempengerusikan program.

uruhanjaya Hak Asasi Manusia
S Malaysia (SUHAKAM)
meneruskan fungsinya
dalam mempromosi dan memupuk
kesedaran masyarakat mengenai
hak asasi manusia melalui program
“SUHAKAM Bersama Masyarakat”
pada 18 Oktober lalu di Johor Bahru.
Seramai 115 peserta terdiri daripada
Ahli Jawatankuasa Kemajuan dan
Keselamatan Kampung (JKKK),
Persatuan Ibu Bapa dan Guru
(PIBG), agensi kerajaan, badan
bukan kerajaan dan orang awam
telah hadir ke program tersebut.

Program ini merupakan program
ketiga seumpamanya selepas
program di Kuala Terengganu

(April 2012) dan Alor Setar (Jun
2012). Sesi ini mendapat reaksi
menggalakkan terutama semasa slot
soal jawab bersama Pesuruhjaya
Prof Datuk Dr Mahmood Zuhdi Hj

Ab Majid, banyak permasalahan
masyarakat diajukan.

Antara isu yang dibincangkan adalah
pengendalian dan pengurusan
hak-hak peniaga oleh Pihak
Berkuasa Tempatan (PBT) dalam;
pembangunan dan penempatan

oleh kerajaan dan syarikat-syarikat
swasta yang memberi kesan kepada
penduduk Orang Asli, masyarakat
dalam lingkungan kawasan tanah
FELCRA, pemberian pampasan dan
kesan pembangunan kepada alam
sekitar; ketidaksamarataan dalam
kemudahan pendidikan seperti akses
internet dan makmal komputer serta
keperluan-keperluan lain.

Selain itu, ditimbulkan juga isu-isu

seperti keselamatan
kanak-kanak di
sekolah serta hak
guru dalam era
pendidikan kini yang
sering menerima
ancaman dan
ugutan daripada
pelajar-pelajar;
jurang ketara
dalam taraf hidup
masyarakat; sikap
negatif pihak
bertanggungjawab
terhadap

laporan dan
aduan mengenai masalah dan

isu masyarakat; kekecewaan
masyarakat atas tindakan tidak
efektif pihak bertanggungjawab;
dan hak kepada keselamatan yang
terjejas akibat jenayah berlarutan.

Pesuruhjaya Datuk Dr. Mahmood
Zuhdi menegaskan bahawa adalah
amat penting untuk masyarakat
membuat aduan secara rasmi
kepada SUHAKAM, kerana melalui

aduan-aduan ini SUHAKAM boleh
mengambil tindakan seterusnya
dan membawa isu-isu ini kepada
perhatian pihak bertanggungjawab.
SUHAKAM tidak boleh bertindak
tanpa aduan rasmi.

Ketua Bahagian Pendidikan
SUHAKAM, Ameer lzyanif
Hamzah memaklumkan tentang
penggunaan saluran tepat

bagi mengajukan sebarang
permasalahan masyarakat. Melalui
Kumpulan Aduan, Siasatan dan
Pemantauan pula, SUHAKAM
sentiasa bersedia menerima
sebarang aduan berkaitan hak
asasi manusia selagimana ia selari
dengan fungsi dan kuasa yang
termaktub dalam Akta SUHAKAM
597. Borang aduan SUHAKAM
turut diedarkan kepada peserta
yang ingin membuat aduan.

Berdasarkan pemerhatian
SUHAKAM, kesedaran masyarakat
terhadap kaitan masalah dan

isu setempat dengan hak

asasi manusia masih rendah.
Kekurangan sesi konsultasi antara
pihak pemerintah atau pihak
berkuasa dengan masyarakat juga
menyebabkan kedua-dua pihak
tidak dapat memahami kehendak
dan tanggungjawab masing-
masing. A

SUHAKAM panTAU

PILIHANRAYA KAMPUS UIAM

telah dijemput oleh Universiti

Islam Antarabangsa Malaysia
(UIAM) untuk memantau pilihanraya
kampus yang diadakan di kampus
Gombak bagi menyahut cabaran
para mahasiswa supaya pilihanraya
kampus diadakan secara telus dan
adil. Pilihanraya ini diadakan semula
secara manual kerana pilihanraya

P ada 2 Oktober lalu SUHAKAM

pertama yang diadakan pada September 2012 secara e-voting diisytiharkan

tidak sah berikutan masalah teknikal.

Pesuruhajaya Muhammad Sha’ani dan pegawai SUHAKAM telah diberikan
taklimat mengenai proses pilihanraya oleh pengurusan UIAM sebelum
melawat pusat-pusat pengundian di tujuh buah Kuliyyah. Malah, pegawai
SUHAKAM turut berpeluang memantau proses pengiraan undi setelah masa

membuang undi berakhir.

Umumnya, keseluruhan proses pilihanraya di kampus UIAM Gombak berjalan
lancar dengan seramai 13, 149 orang (64.87%) mahasiswa telah mengundi
pada hari tersebut. Berdasarkan pemerhatian SUHAKAM, tiada sebarang
pelanggaran hak asasi dilaporkan. Walau bagaimanapun SUHAKAM
berpendapat beberapa penambahbaikan boleh dilakukan pihak pengurusan
UIAM bagi memantapkan lagi proses pilihanraya tersebut. A



Kakitangan SUHAKAM bersama penghuni Pusat Jagaan Warga Tua.

—

SUHAKAM LAWAT
PUSAT JAGAAN WARGA
TUA IMPRESIF

uruhanjaya Hak Asasi Manusia
S Malaysia (SUHAKAM) melalui

Kumpulan Pendidikan dan
Perhubungan Awam (EPRG) pada
26 September lalu telah mengadakan
lawatan ke Rumah Warga Tua
Impresif, Petaling Jaya.

Lawatan ini - yang dihadiri oleh Noor
Azizah Haji Atdenan, Intan Farida
Adnan, Dzul Affandi MatNoor, Mohd.
Ariff Saifullah Abd Rahman, dan Nur
Hariza Aziz - antara lain, bertujuan
untuk melihat permasalahan dan
cabaran yang dihadapi pengendali

rumah warga tua di Malaysia, serta
untuk melihat sejauh mana polisi
kerajaan diimplementasikan melalui
Dasar Warga Tua Negara.

Berdasarkan perbincangan dengan
pengendali Rumah Warga Tua
Impresif dan pemerhatian SUHAKAM
semasa lawatan tersebut, antara isu
yang dikenalpasti adalah kos rawatan
sempurna yang tinggi kepada warga
tua (penghantaran ke hospital, kos
ubat-ubatan, makanan dan lampin);
pengabaian anak-anak menyebabkan
warga tua sering menghidap depresi;
kekurangan kakitangan tempatan
untuk menjaga warga tua; dan
kekurangan kerjasama daripada
pihak berkuasa.

Selain itu, proses kemasukan warga
tua yang dibuang keluarga ke pusat

jagaan di bawah Jabatan Kebajikan

Masyarakat (JKM) mengambil masa
yang lama iaitu 2-3 tahun. Malah, JKM
hanya mengambil warga tua yang
boleh berdikari kerana kekurangan
staf atau pekerja mahir. Hasil

lawatan tersebut juga, SUHAKAM
dimaklumkan pengendali rumah
warga tua tidak tahu mengenai Dasar
Warga Emas Negara sebagaimana
diwar-warkan kerajaan. A

sambungan dari m/s 1

YA Hakim J.S. Verma telah diberi
penghormatan menyampaikan
Ucaptama.

Antara isu utama yang diutarakan
ketika sesi perbincangan adalah
penggunaan pendekatan prisma

di kalangan hakim, ketiadaan
pengharmonian antara perjanjian
ditandatangani dengan undang-
undang tempatan, ketelusan dalam
pelantikan badan kehakiman,
hubungan antara kehakiman dan
SUHAKAM, inkuiri SUHAKAM,
kitaran kedua proses UPR Malaysia
dan pelaksanaan undang-undang
antarabangsa dalam perundangan
domestik.

Kolokium ini - dihadiri 77 hakim yang
terdiri daripada Ketua Hakim Negara,
Presiden Mahkamah Rayuan, Hakim
Besar Malaya, Hakim Besar Sabah
dan Sarawak serta Hakim-hakim
Mahkamah Persekutuan, Mahkamah
Rayuan, Mahkamah Tinggi dan
Pesuruhjaya Kehakiman — merupakan
forum bermanfaat dan konstruktif
sebagai sebahagian daripada usaha
SUHAKAM untuk melibatkan diri
dengan badan kehakiman, dan dalam

masa yang sama menggalakkan
badan kehakiman mengambil
pendekatan yang lebih proaktif dan
kreatif dalam mengaplikasikan
prinsip hak asasi manusia.

Tan Sri Hasmy dalam ucapan
penutupnya berharap agar
penglibatan ini dapat diteruskan
dan sentiasa mendapat sokongan
berterusan daripada badan
kehakiman dalam mempromosi dan
melindungi hak asasi manusia di
Malaysia pada masa akan datang. A




SUHAKAM
BUKA
KAUNTER
ADUAN
BERGERAK

Daerah Tuaran, 20 Nov 2012

UHAKAM Sabah juga telah
S membuka Kaunter Aduan

Bergerak Bersepadu di Daerah
Tuaran pada 20 November lepas.
Selain SUHAKAM, terdapat 29
Jabatan dan Agensi Persekutuan
dan Negeri terlibat dalam penyediaan
kaunter untuk memberikan peluang
kepada orang ramai bertemu dan
mengemukakan aduan/cadangan
kepada Jabatan/Agensi yang terlibat
secara terus.

Program ini telah dirasmikan oleh
Ahli Dewan Undangan Negeri

Kiulu, Datuk Louis Rampas, dan
turut dihadiri oleh Pengarah Biro
Aduan Awam Jabatan Perdana
Menteri, Encik Jorgie Abas serta
Pegawai Daerah Tuaran, Encik
Madiyem Layapan dan Ketua-
Ketua Jabatan/Agensi berkaitan.
Kaunter SUHAKAM telah dikunjungi
lebih kurang 150 orang awam dan
menerima pelbagai aduan antaranya
isu tanah dan kemudahan asas. A

Daerah Ranau, 29 September

Sabah telah menyertai Kaunter

Aduan Bergerak Bersepadu
anjuran Biro Aduan Awam, JPM
di Ranau untuk memberi peluang
kepada orang ramai bertemu dan
mengemukakan aduan/cadangan
mereka kepada SUHAKAM. Seramai
150 orang pengunjung telah
mengunjungi dan berdaftar di kauntar
SUHAKAM dan 8 kumpulan pengadu
telah datang ke kaunter aduan
SUHAKAM untuk mendapatkan
khidmat nasihat berkaitan pelbagai
masalah yang mereka hadapi.

P ada 29 September, SUHAKAM

Program tersebut telah dirasmikan
oleh Ahli Parlimen Ranau, YB Datuk
Sairingan Gubat, dan turut hadir
Pengarah Biro Aduan Awam JPM,
Penolong Pegawai Daerah Ranau
dan Ketua-Ketua Jabatan/Agensi
terlibat. A

TARAH
1k DIMAATUK,
e OVARICAT
B USANASAYE

Penduduk membantah tindakan penanaman kelapa sawit di perkampungan mereka.

DIALOG BERSAMA PENDUDUK
KAMPUNG LOBOU
TIMBUA, RANAU

Daerah Ranau, Sabah telah mengadakan dialog bersama penduduk

P ada 2 Oktober, SUHAKAM Sabah dengan kerjasama Pejabat Tanah

Kampung Labou Timbua, Ranau. Program tersebut yang diadakan di
Balai Raya Kampung Lobou Timbua, telah dihadiri oleh Pegawai Daerah
Ranau, Haji Faimin Kamin dan Penyelia Tanah Pejabat Tanah Daerah
Ranau, Ketua Masyarakat Kg. Lobou Timbua dan Pegawai Cawangan Khas,
IPD Ranau, selain penduduk kampung. Dialog tersebut diadakan bagi

membincangkan beberapa isu yang
timbul ekoran tanah di kawasan
perkampungan seluas 4,235 ekar
akan dibangunkan dengan tanaman
kelapa sawit oleh sebuah syarikat
swasta. A

SUHAKAM

SABAH
LAWAT PENJARA
KOTA KINABALU
DAN INSTITUSI
PENJARA
WANITA,
KEPAYAN

ejabat SUHAKAM Sabah —
P dengan tujuan memantau

keadaan penjara dan tahanan
- telah mengadakan lawatan ke
Penjara Pusat Kota Kinabalu
dan Institusi Penjara Wanita di
Kepayan. Dalam lawatan tersebut,
Pesuruhjaya Jannie Lasimbang
memuji Jabatan Penjara atas usaha
mereka mengintegrasikan kurikulum
kebangsaan ke dalam silibus
pembelajaran tahanan muda Sekolah
Integrasi di bawah Penjara Pusat
Kota Kinabalu, dan Sekolah Henry
Gurney untuk pelajar perempuan
di bawah Institusi Penjara Wanita.
Dengan demikian, membolehkan
tahanan muda menerima pendidikan
yang sama tanpa sebarang
diskriminasi. A

PROGRAM
MENDEKATI
MASYARAKAT
SEMPENA

HARI
SUHAKAM

empena Hari Hak Asasi
S Manusia pada 3 Oktober,
SUHAKAM Sabah

telah mengadakan program
mendekati masyarakat di dua

buah Pusat Pendidikan Komuniti
di Kampung Kipovou dan
Kampung Kibunut, Penampang.
Kanak-kanak di perkampungan
berkenaan mendapat pendidikan
awal mereka di Pusat Pendidikan
Komuniti tersebut. Seramai 50
orang kanak-kanak telah diraikan
warga SUHAKAM Sabah yang
diketuai Pesuruhjaya Jannie
Lasimbang. *

50 orang kanak-kanak diraikan warg

SUHAKAM Sabah.




Kun ungan Hormat
dKam
Sabah

Ke Jabatan
Kehakiman Syariah

Negeri Sabah

ada 12 November, Pesuruhjaya
P Jannie Lasimbang telah

mengadakan kunjungan ke
Jabatan Kehakiman Syariah Negeri

Sabah dan bertemu dengan Ketua
Pendaftar, Jabatan Kehakiman

PMB Men&genai Amalan Terbaik
Melindungi Orang Asal

ada 5 November lalu SUHAKAM telah menganjurkan satu
P perbincangan dengan agensi kerajaan, pertubuhan bukan
kerajaan (NGO) dan wakil Orang Asal bersempena Projek SEANF
mengenai Orang Asal.

Objektif perbincangan ialah untuk mendapatkan maklum balas
berhubung kertas kerja awal yang telah disediakan oleh SUHAKAM,
dan untuk mendapatkan maklumat lanjut mengenai amalan terbaik bagi
mempromosi dan melindungi hak Orang Asal di Malaysia.

Antara yang hadir ialah wakil daripada JAKOA, Kementerian Pelajaran,
Kementerian Kesihatan, Kementerian Pembangunan Luar Bandar dan
Wilayah, Jabatan Muzium Malaysia, Majlis Peguam, Lembaga Industri

Syariah Negeri Sabah. Kunjungan kGetah Sabah, JOAS, UNICEF, UNDP dan wakil Mahkamah Adat Sabah. A

ini diadakan bagi membincangkan
beberapa perkara/isu yang akan
dibangkitkan di perbincangan meja bulat anjuran SUHAKAM Sabah pada

6 Disember 2012 di Kota Kinabalu. Mahkamah Syariah Negeri Sabah dan
Mahkamah Anak Negeri Sabah merupakan antara Jabatan Kerajaan Negeri
yang turut terlibat dalam perbincangan meja bulat tersebut. A

HAK ASASI MANUSIA

MELALUI SENI:
KOMITMEN SUHAKAM

setapak lagi dalam usaha berterusan mempromosi dan meningkatkan
kesedaran masyarakat mengenai hak asasi manusia di Malaysia.
“Hak Asasi Melalui Seni” bakal merencanakan kerjasama SUHAKAM dan
rakan-rakan seni melalui program-program yang akan dijalankan kelak dan
ia diharapkan dapat menjadi landasan yang berkesan untuk rakan-rakan seni
melibatkan diri dalam aktiviti kemasyarakatan dan kemanusiaan.

S uruhanjaya Hak Asasi Manusia Malaysia (SUHAKAM) melangkah

Perbincangan yang diadakan pada 3 Oktober lalu di Pejabat SUHAKAM dan
dipengerusikan oleh Pesuruhjaya Prof. Dato’ Dr. Mahmood Zuhdi Hj Ab Majid
bersama pegawai-pegawai Kumpulan Pendidikan dan Perhubungan Awam
SUHAKAM, Kumpulan Raihan dan Yassin Sulaiman, menunjukkan komitmen
awal kedua-dua pihak untuk menggalas tanggungjawab mempromosi hak
asasi manusia melalui seni.

Garapan idea untuk merealisasikan matlamat ini sangat diperlukan lebih-

lebih lagi apabila masyarakat kini terdedah kepada penyimpangan dan
pertembungan budaya, adat dan kepercayaan. Adalah penting peranan
SUHAKAM ketika ini untuk menyedarkan masyarakat umum di Malaysia
bahawa hak asasi manusia bukan hanya satu penilaian mutlak dari pandangan
yang mendominasi perjuangan hak, tetapi paling utama supaya mendidik
bahawa hak setiap manusia itu wajar dihormati. A

sambungan dari m/s 1

SUHAKAM ingin menarik
perhatian kepada Perkara

5 Deklarasi Vienna dan
Program Tindakan yang
menyatakan bahawa adalah
menjadi kewajipan Negara
untuk mempromosi dan
melindungi hak asasi manusia
dan kebebasan asasi, tanpa
mengira sistem politik, ekonomi
dan kebudayaan.

SUHAKAM juga kesal kerana
penggubalan Deklarasi ini
dibuat dengan keterbukaan
dan ketelusan yang terhad,
dan rundingan lanjutan

yang tidak memadai dengan
pelbagai pihak berkepentingan,
termasuk Institusi Hak Asasi
Manusia Nasional (NHRIs)
yang berminat menyumbang
dan bersungguh dalam
memastikan AHRD akan
setanding dengan lain-lain
deklarasi hak asasi manusia
serantau.

Walau bagaimanapun,
SUHAKAM bersama Anggota
Forum Institusi Hak Asasi
Manusia Asia Tenggara
(SEANF) akan terus
bekerjasama dengan Kerajaan
ASEAN dan Suruhanjaya

Hak Asasi Manusia Antara
Kerajaan ASEAN (AICHR)
dalam proses pelaksanaan
AHRD sepenuhnya dan tanpa
halangan, selaras dengan
standard dan norma-norma hak
asasi manusia antarabangsa
untuk memastikan hak asasi
rakyat di rantau ini dilindungi. A

pesuruhjaya D

EMPANGAN HIDRO

VULV SUHAKAM
SARAWAK JUMPA
MASYARAKAT PENAN

Penan

etta Samen persama 14 orang

Sarawak telah mengadakan
perjumpaan dengan masyarakat
Penan di kawasan Pelieran Danum,
Belaga yang terlibat dengan
pembinaan hidro elektrik Murum,
Belaga.

P ada 23 November, SUHAKAM

Institute itu telah dihadiri oleh
Pesuruhjaya Detta Samen dan
pegawai Sophian Osman, serta 14

puah rumah panjang.

yang mewakili enam

orang Penan yang mewakili enam
buah rumah panjang.

Antara isu-isu yang diutarakan dalam perbincangan tersebut
adalah isu pampasan ke atas tanah adat, penempatan semula yang tidak
sesuai di Sungai Tegulang dan Sungai Metalong; pampasan tunai berjumlah
RM500,000 setiap keluarga masih belum ditunaikan oleh Kerajaan Negeri;
pampasan terhadap kubur serta tapak warisan masyarakat Penan; dan isu
denda atau pemali yang belum dibayar. A

SUHAKAM
BINCANG JALIN
KERJASAMA
DENGAN
PERPUSTAKAAN

UKM

alah satu usaha meningkatkan
S kesedaran masyarakat dalam

bidang hak asasi manusia ialah
menerusi penyebaran maklumat.
Penyebaran maklumat yang paling
berkesan ialah menerusi perkongsian
bahan-bahan perpustakaan atau
pusat sumber antara SUHAKAM
dengan pihak lain. Sehubungan
itu pada 27 September 2012 lalu
SUHAKAM telah merintis jalan ke
arah ini, iaitu untuk bekerjasama
dengan Perpustakaan Universiti
Kebangsaan Malaysia (UKM).

Rombongan SUHAKAM terdiri
daripada Pesuruhjaya Prof Dato’
Mahmood Zuhdi Hj. Ab. Majid,
Mohamad Bahadon, Arif Saifullah
dan Dzul Affandi telah mengadakan
perbincangan untuk merintis

Perjumpaan anjuran Borneo Research

FOTOGRAFI

ada 8 & 10 Oktober
P2012, SUHAKAM dengan
kerjasama Akademi
Seni Budaya dan Warisan
Kebangsaan (ASWARA)
telah menganjurkan satu
Bengkel Fotografi bertujuan
untuk memberi pendedahan
khusus kepada kakitangannya
berhubung pengendalian
kamera digital (DSLR).
Bengkel dua hari tersebut
melalui tunjuk ajar Encik
Marfizul Azuan Marsuki
sangat informatif dan diharap
dapat membantu kakitangan
SUHAKAM mempelajari
teknik-teknik mengambil foto
dengan lebih baik. ’

TAKLIMAT

\_

GANGGUAN
SEKSUAL

DI TEMPAT KERJA

ada 28 September lalu, SUHAKAM telah mengadakan satu
Ptaklimat berhubung gangguan seksual di tempat kerja kepada

pegawai dan kakitangannya. Taklimat dua jam tersebut yang
turut dihadiri oleh Puan Setiausaha bertujuan untuk memberi
pendedahan mengenai definisi masalah seksual, kesan-kesan
negatif yang terpaksa dihadapi oleh mangsa gangguan dan cara
untuk menghadapi gangguan tersebut. lanya telah disampaikan oleh
Ketua Penolong Pengarah, Bahagian Pengurusan Psikologi, Jabatan
Perkhidmatan Awam, Puan Azura Hamdan.A

kerjasama dengan UKM dalam
usaha menyebarluaskan maklumat
mengenai hak asasi manusia,
khususnya di kalangan mahasiswa
dan pensyarah universiti berkenaan.

Ketua Pustakawan UKM Encik
Abu Bakar Maidin, menyambut

baik usaha SUHAKAM, serta
melahirkan kesudian Perpustakaan
UKM untuk membantu SUHAKAM
dalam menyebarluaskan maklumat
mengenai hak asasi manusia di
kalangan pelajar dan kakitangannya.
Rombongan SUHAKAM turut dibawa
melawat perpustaan UKM. A



SIRI PENYERAHAN imGaiksuan ©
MEMORANDUM (Kes Kematian

dalam Tahanan
Sepanjang September dan Oktober, SUHAKAM telah menerima POlIS Cheah

beberapa memorandum daripada pelbagai pihak termasuklah wakil- Ch 1] LQE]

wakil individu, organisasi bukan kerajaan dan persatuan pelajar
tempatan yang mendakwa hak mereka telah dicabuli pihak ketiga. A
Pesuruhjaya Muhammad Sha’ani
Abdullah pada 12 September 2012

1 1 telah menerima memorandum
PEta n I Kec' I' berhubung kes kematian Cheah Chin
Rg.Baru Sg-Buloh | s ke
. is di ju ,
& Sg-S|pUt (U], Pulau Pinang pada 13 Februari
Pe ra k lalu. Memorandum tersebut telah
diserahkan kepada SUHAKAM oleh

ahli keluarga mendiang yang tidak
berpuas hati dengan kematiannya. A

Pada 11 September, sekumpulan petani dari Sg.Siput, Perak telah
menyerahkan memorandum kepada Pesuruhjaya Detta Samen meminta
campur tangan SUHAKAM dalam isu pencabulan hak asasi petani

kecil di Kampung Baru Sungai Buloh, Sungai Siput (U), Perak. Mereka
mendakwa telah diberi notis pengusiran oleh Maju Perak Holding/PKNP .
yang secara langsung telah menjejaskan sumber pencarian para petani Pro-Mahasiswa

yang bergantung hidup kepada hasil pertanian mereka. A ) N as i o n a l

PAS (Penduduk dan Fraksi
Pengerang' Johor) Gabungan Mahasiswa UPM dan

UKM pada 18 September telah
menyerahkan memorandum
“Bersih Kampus” kepada
Pesuruhjaya Muhammad Sha’ani
Abdullah mengenai dakwaan
berlaku penyelewengan dan
salah guna kuasa dalam
pilihanraya kampus.

Pada 25 September, memorandum
telah diterima oleh Pesuruhjaya
Muhammad Sha’ani Abdullah
daripada penduduk Pengeran, Johor
berkenaan isu pengambilan tanah
orang-orang kampung. Mereka
mendakwa Projek RAPID yang
melibatkan kawasan seluas 22,500
hektar menjejaskan kehidupan
penduduk dari 7 buah kampung.
Sehubungan itu, mereka telah
mengajukan beberapa tuntutan

Kumpulan Orang
Kurang Upaya

dalam memorandum tersebut, H

antaranya, mengkaji semula J arin ga n Pesuruhjaya James Nayagam telah
pengambilan tanah; penglibatan Ka mpu ng ora ng menerima memorandum daripada
penduduk setempat dalam projek; 3 3 wakil kumpulan Orang Kurang Upaya
kesan alam sekitar akibat projek itu; ASI-I eme_na nju ng pada 21 September lalu berhubung
menghentikan kerja-kerja pembinaan Ora ng ASl.l isu-isu yang dihadapi oleh golongan
dan perpindahan masyarakat; ini termasuklah isu kesihatan,
pampasan; dan penempatan semula [J KOAS M ] kewangan dan pencen. A

yang kondusif. &

Pesuruhjaya Muhammad Sha’ani S UARAM

Abdullah pada 28 September lalu

telah menerima memorandum Pada 21 September, SUARAM
daripada Jaringan Kampung telah menyerahkan memorandum
Orang Asli Semenanjung Orang mengenai dakwaan berlakunya
Asli (JKOASM) yang, antara lain, selective persecution terhadap
menyuarakan rasa tidak puas hati badan bukan kerajaan (NGO).
penduduk Orang Asli terhadap projek  Memorandum diterima oleh
tanaman kelapa sawit oleh Syarikat Pesuruhjaya Muhammad Sha’ani

Amora Estet. A Abdullah. A

KUNJUNGAN SURUHANJAYA

HAK ASASI MANUSIA

NASIONAL KOREA

/4

ania i Manusia N&

AnggmaHSRu(r:Lgat?érzama pesuruhjaya li‘e;\tz /fl\?
" Setiausaha dan pegawal suU

UHAKAM telah menerima
S kunjungan pegawai-pegawai
Suruhanjaya Hak Asasi

Manusia Nasional Korea (NHRCK)
pada 6 November lalu sebagai

sional Korea

sebahagian daripada program
lawatan sambil belajar
suruhanjaya ini ke Malaysia.

Program lawatan pada 5 —

11 November lalu bertujuan

mendapatkan maklumat
bagaimana Malaysia
melindungi hak asasi manusia
kumpulan minoriti serta
mempelajari bagaimana
kumpulan minoriti ini
diintegrasikan ke dalam polisi
sosial kerajaan.

Kedatangan delegasi NHRCK

ke SUHAKAM disambut oleh

Pesuruhjaya Detta Samen dan

pegawai SUHAKAM. Satu taklimat

ringkas telah disampaikan oleh Dzul

Affandi MatNoor berhubung fungsi

HAK ASASI MANUSIA
DAN ISLAM

uruhanjaya Hak Asasi Manusia Malaysia (SUHAKAM) dengan
S kerjasama International Institute of Advanced Islamic Studies

(IAIS) telah mengadakan perbincangan meja bulat mengenai “Hak
Asasi dan Islam” pada 20 November lalu di IAIS.

Objektif utama perbincangan ini antara lainnya, bertujuan untuk
mengenalpasti isu-isu hak asasi manusia dalam Islam; menyediakan
platform untuk perbincangan kritikal mengenai pelbagai isu berkaitan
hak asasi dalam Islam; memberi peluang untuk saling bertukar
pandangan dan buah fikiran mengenai hak asasi manusia dari perspektif
Islam; untuk menjelaskan pendirian Islam berhubung hak asasi manusia;

dan meneroka mekanisme bersesuaian untuk menggalakkan dialog di
antara pelbagai pihak berkepentingan/organisasi bagi menyelesaikan
masalah berkaitan isu hak asasi manusia dalam Islam.

Program satu hari ini merangkumi empat topik utama perbincangan

iaitu Konsep Hak Asasi Manusia dalam Islam; Isu Golongan Minoriti
Seksual/LGBT; Hukuman Mati; dan Hak Wanita dan Reservasi Malaysia
terhadap CEDAW. Moderator bagi sesi perbincangan ialah Profesor Dr.
Karim Douglas Crow (Principle Fellow, IAIS Malaysia), manakala barisan
penceramah pula terdiri daripada Profesor Dr. Mohammad Hashim
Kamali (Pengasas dan Ketua Eksekutif IAIS Malaysia) dan Profesor Dr
Najibah Mohd Zain (mewakili SUHAKAM).

Sesi perbincangan tertutup ini telah dihadiri oleh Pesuruhjaya
SUHAKAM Profesor Dato’ Dr Mahmood Zuhdi Hj. Ab. Majid, wakil-wakil
IAIS, Jabatan Kemajuan Islam Malaysia (JAKIM), Institut Kefahaman
Islam Malaysia (IKIM), Pertubuhan Kebajikan Islam Malaysia (PERKIM)
dan juga wakil-wakil akademik dari pelbagai universiti. -

dan peranan SUHAKAM dalam
mempromosi dan melindungi hak
asasi manusia di Malaysia.

Anggota delegasi NHRCK terdiri
daripada Hwan Seok Choi, Pegawai
Siasatan dari Biro Siasatan NHRCK,
Tae Eun Kim, Pegawai Siasatan
Pejabat Daegu; Myoung Hee Kim,
Pegawai Siasatan Pejabat Busan;
Young Joo Park, Pegawai Tadbir
Bahagian Perhubungan Informasi;
Yoon Jung Yang, Kaunselor Pusat
Kaunseling Hak Asasi Manusia; dan
Seung Yong Choi, Pegawai Tadbir
Bahagian Perhubungan Awam. A

SUHAKAM
HADIRI MESYUARAT

BIRO ICC
DI JORDAN

engerusi Suruhanjaya Hak
PAsasi Manusia Malaysia

(SUHAKAM) Tan Sri Hasmy
Agam dan seorang pegawai
Bahagian Koordinasi Antarabangsa
telah menghadiri Mesyuarat
Biro Jawatankuasa Penyelaras
Antarabangsa bagi Institusi Nasional
Untuk Promosi dan Perlindungan
Hak Asasi Manusia (ICC) pada 4
November di Amman, Jordan.

Mesyuarat tersebut telah diadakan
sebelum berlangsungnya
Persidangan Antarabangsa ke-11
ICC mengenai “Hak Asasi Wanita
dan Kanak-kanak Perempuan,
Kesaksamaan Gender: Peranan
Institusi Hak Asasi Manusia
Nasional” pada 5-7 November.

Selain SUHAKAM, mesyuarat
tersebut turut dihadiri anggota lain
termasuklah Denmark, Scotland,
Luxembourg, Perancis, Afrika
Selatan, Kenya, Nigeria, Togo,
Jordan, Malaysia, India, Korea,
El-Salvador, Ecuador, Mexico dan
Kanada. A




